
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

দিন দেয় তার সোনার বীণা
নীরব তারার করে—
চিরদিবসের সুর বাঁধিবার তরে।

সূর্য-পানে চেয়ে ভাবে
মল্লিকামুকুল,

‘কখন ফুটিবে মোর
অত বড়ো ফুল!’

চেয়ে দেখি হোথা তব জানালায়
স্তিমিত প্রদীপখানি

নিবিড় রাতের নিভৃত বীণায়
কী বাজায় কিবা জানি।

উতল সাগরের
অধীর ক্রন্দন

নীরব আকাশের
মাগিছে চুম্বন।

সমস্ত-আকাশ-ভরা
আলোর মহিমা

তৃণের শিশির-মাঝে
খোঁজে নিজ সীমা।

